
Savitrikrita Yama Stuti 2

ஸாவித்ரிக்ரு’தா யமஸ்துதி: 2

ஸாவித்ர்யுவாச ।
த⁴ர்மாத⁴ர்மவிதா⁴நஜ்ஞ ஸர்வத⁴ர்மப்ரவர்தக ।
த்வமேவ ஜக³தோ நாத:² ப்ரஜாஸம்யமநோ யம:॥ 1॥
கர்மணாமநுரூபேண யஸ்மாத்³யமயஸே ப்ரஜா: ।
தஸ்மாத்³வை ப்ரோச்யஸே தே³வ யம இத்யேவ நாமத:॥ 2॥
த⁴ர்மேணேமா: ப்ரஜா:ஸர்வா யஸ்மாத்³ர ஞ்ஜயஸே ப்ரபோ⁴ ।
தஸ்மாத்தே த⁴ர்மராஜேதி நாம ஸத்³பி⁴ர்நிக³த்³யதே ॥ 3॥
ஸுக்ரு’தம் து³ஷ்க்ரு’தம் சோபே⁴ புரோதா⁴ய யதா³ ஜநா: ।
த்வத்ஸகாஶம் ம்ரு’தா யாந்தி தஸ்மாத்த்வம் ம்ரு’த்யுருச்யஸே ॥ 4॥
காலம் கலார்த⁴ம் கலயந்ஸர்வேஷாம் த்வம் ஹி திஷ்ட²ஸி ।
தஸ்மாத்காலேதி தே நாம ப்ரோச்யதே தத்த்வத³ர்ஶிபி: ⁴ ॥ 5॥
ஸர்வேஷாமேவ பூ⁴தாநாம் யஸ்மாத³ந்தகரோ மஹாந் ।
தஸ்மாத்த்வமந்தக: ப்ரோக்த:ஸர்வதே³வைர்மஹாத்³யுதே ॥ 6॥
விவஸ்வதஸ்த்வம் தநய: ப்ரத²ம: பரிகீர்தித: ।
தஸ்மாத்³வைவஸ்வதோ நாம்நா ஸர்வலோகேஷு கத்²யஸே ॥ 7॥
ஆயுஷ்யே கர்மணி க்ஷீணே க்³ரு’ஹ்ணாஸி ப்ரஸப⁴ம் ஜநம் ।
ததா³ த்வம் கத்²யஸே லோகே ஸர்வப்ராணஹரேதி வை ॥ 8॥
தவ ப்ரஸாதா³த்³தே³வேஶ த்ரயீத⁴ர்மோ ந நஶ்யதி ।
தவ ப்ரஸாதா³த்³தே³வேஶ த⁴ர்மே திஷ்ட²ந்தி ஜந்தவ: ।
தவ ப்ரஸாதா³த்³தே³வேஶ ஸங்கரோ ந ப்ரஜாயதே ॥ 9॥
ஸதாம் ஸதா³ க³திர்தே³வ த்வமேவ பரிகீர்தித: ।
ஜக³தோऽஸ்ய ஜக³ந்நாத² மர்யாதா³பரிபாலக:॥ 10॥
பாஹி மாம் த்ரித³ஶஶ்ரேஷ்ட² து:³கி²தாம் ஶரணாக³தாம் ।

பிதரௌ ச ததை²வாஸ்ய ராஜபுத்ரஸ்ய து:³கி²தௌ ॥ 11॥
இதி மத்ஸ்யபுராணே த்ரயோத³ஶாதி⁴கத்³விஶததமாத்⁴யாயாந்தர்க³தா

ஸாவித்ரிக்ரு’தா யமஸ்துதி:ஸமாப்தா ।
மத்ஸ்யபுராண । அத்⁴யாய 213/1-11॥

